
(Video: 10 sec) Mugore ra March 1992, muparidzi 
wevhangeri wechiKristu akabata misangano 
yemharidzo kunzvimbo yekuMoscow.  Apedza imwe 
mharidzo yake, akaenda kunozvigarira muhofisi yake, 
apo musuwo pawakavhurwa nekukasika.

3

Makabva mapinda murume wechidiki aiva akasimba 
uye anekutarisika kwakaipa. Muparidzi akafunga kuti 
aizomurwisa achibva adzokera kumashure.  
Aimuturikira mharidzo dzake werudzi rwechi Russia 
akauya akamira pakati pavo.  Pakarepo murume uyu 
akatanga kutaura nerurimi rwechiRussia.
Muturikiri akatsanangura kuti murume uyu aiva 
wechiMoscow uye ari mhondi.
Ayinge ambo pinda uye akabuda mujere kwemakore 
makumi maviri nemasere.
Akatambudzwa nekushushikana pamusoro pehupenyu 
hwamangana saka aitsvaga runyararo.  Muparidzi 
akamuverengera 
1 Johane 1:9: “Kana tikapupura zvivi zvedu, akavimbika 
uye akanaka anotiregerera zvivi zvedu.”
Akataurira murume uyu aive ashushikana nyaya 
yembabva yakaroverewa pamuchinjiko naJesu akawana 
ruregerero.
Akamuvimbisa kuti Jesu achiriMuponesi akangofanana 
sezvaaiva ari.  Anopa ruregerero, anonunura.  Anopa 
ruponeso.  Tora iyenhasi izvi zvaanokupa, iva nemufaro! 
rumbidza Mwari nazvo!
Nekuchema murume uyu akapfugama akagamuchira 
Jesu samuponesi wake.

4

Kwapera gore, muparidzi uyu akashanyira zvakare guta 
rekuMoscow.
Paairumbidza Mwari nevamwe vatendi  munerimwe 
sangano ridzva, akaona mhondi iya yaiva yatendeuka 
ichiimba nevamwe vaimbi.

Uso wemurume uyu aiva mhondi hwaive hwakuratidza 
runyararo rwemoyo.
Murume aitaridza kufara zvikuru.  Aive agamuchira 
Jesu.  Dzidziso dzaJesu dzeBhaibheri dzaive 
dzamushandura muhupenyu hwake, uye akatevera 
rubhabhatidzo rweBhaibheri.
Rubhabhatidzo rwemuBhaibheri chiratidzo 
chehupenyu hwashandurwa nenyasha dzaMwari.
Rubhabhatidzo runopupura kutanga kwehupenyu 
munaKristu.
Rubhabhatidzo runoratidza hupenyu hwashanduka.  
Muenzaniso unonyatso ratidza kushandura kwaJesu 
kohupenyu hwemunhu ndewa Sauro uyo akazova 
mupostori Pauro.

6

Kunyangwe Sauro aiva chizvarwa chekuRoma uye 
akadzidziswa nevadzidzi vakuru vekuJerusarema, 
Sauro aifarira chaizvo kutenda kwemaJuda, uye 
akazikanwa semuchengeti mukuru wekutenda kwavo.

7

Sauro--zita rake rakazova Pauro apo paakatendeuka--
anotsanangura zvaaita kuti anyararidze maKristu.

8

(Chiverengo: Mabasa 22:4,5)
“Ndikatambudza...pakuvuraya, ndichisunga varume 
navakadzi nokuvaisa mutorongo.” 

9

 “...ndikaenda kuDamasko kuti ndiise Jerusarema avo 
vaigarako, vakasungwa, kuti varobwe.”
Mabasa 22:4,5.

10

Apo paaiyenda kuDamascus, kubwinya kunoshamisa 
kwakatungidza kuchibva kudenga kuka mudonedzera 
pasi.

(Chiverengo: Mabasa 22:7,8)
Akanzwa shoko richiti, “...Sauro, Sauro, 
unonditambudzireiko?” 

12

 “Ndikapindura, ndikati: Ndimi aniko Ishe?

13

Akati kwandiri: Ndini Jesu weNazareta, 
waunotambudza.”
Mabasa 22:7,8.

14

(Chiverengo: Mabasa 22:10)
Mufarisi anorudado akabvunza Jesu kuti,
“...Ndodiniko, Ishe? Ishe akati kwandiri: Simuka, uende 
kuDamasko;

15

apo uchaudzwa zvose zvaunofanira kuita”
Mabasa 22:10.

16

Sauro akapofomadzwa nekubwinya kukuru uye 
akaperekedzwa kuimba yayive kuDamascus.

Kwemazuva matatu Sauro akava nenguva yekufunga 
kutambura nekurwadza kwaaive akonzera kuvanhu 
vaMwari, nenguva dzaaive apomera vatendi mhosva 
mumatare.
Pakumikira vanhu vaMwari achivashora zvenhema, 
zvaingofanana nekuti aive ashora uye akamukira 
Muponesi wenyika iye anova Jesu Kristu!
Sauro akava nekushushikana kukuru maererano 
nezvizvi mumoyo make!
Sauro akava nenguva yekugadzirisa nyaya yake 
naMwari.

18

Akagara murima kwemazuva matatu, Mwari 
akazotumira muporofita wake ainzi Ananias.
Ananias akazoti kuna Sauro,

19

(Chiverengo: Mabasa 22:13-15)
“...Sauro, hama, chiwona! Nenguva iyo ndikamuwona.” 

20

 “Iye akati:  Mwari wamadziBaba edu 
wakakusanangura, kuti uzive kuda kwake,

21

nokumuwona iye wakarurama, nokunzwa inzwi, 
rinobva mumuromo make.” 

22

 “Nokuti iwe uchava chapupu chake kuvanhu vose 
chezvawakawona nezvawakanzwa.”
Mabasa 22:13-15.
Kuti Sauro ayende mberi nehupenyu hwake avhare 
mukova weshure,

23

(Chiverengo: Mabasa 22:16)
Ananias akati kuna Sauro, “Zvino uchanonokereiko?  
Simuka, ubhabhatidzwe, usukwe zvivi zvako,

24

udane zita rake.”
Mabasa 22:16.

25

Iyi ndiyo nzira Sauro yaakabatanidzwa nayo naMwari 
nokusingaperi.
Rubhabhatidzo rwakava musuwo kuhupenyu hutsva 
hwaSauro.
Sauro aitsvaga kuchenurwa pazvinhu zvakaipa zvaaive 
aita achiti arikuitira sangano.
Aitsvaga kuchenurwa.  Ayiziva kuti aitsvaga nyasha 
dzinoshamisa dzaMwari neruregerero rwake.

26

Apo paakabhabhatidzwa akaziva kuti Mwari aive 
atomuregerera zvivi zvake.
Sauro uyo ayitambudza vanhu akazova Pauro, 
akashinga akafarira Jesu hupenyu hwake wese 
hwakatevera!

27

Wakamboshuwa here kuti utange patswa muhupenyu 
hwako uye kuti zvitadzo zvako zvese zvawakaita 
zviregererwe kana kuti zvichenurwe?

28

(Video: 8 sec) Mwari aiziva kuti tose tinotsvaka 
kutangapatsva, nekudaro akavamba rubhabhatidzo 
sechiratidzo chekuti tichabatanidzwa naye nenguva 
iyoyo zvichiyenderera mberi: Mavambo matsva, 
hupenyu hutsva muna Jesu.  Ndechipi chimwe 
chingaratidza kufa muchivi nekuvamba hupenyu 
hutsva panokubhabhatidzva nekunyudzwa--
kunyudzwa pasi pemvura?

Kubhabhatidza chaiko chaiko kwechiKristu 
kwakavamba naJohane Mubhabhatidzi, muporofita uyo 
akawonekwa murenje yeku Judea achiparidza nesimba 
kuti vanhu vatendeuke.
Nzira dzese dzainanga kurwizi rweJordan dzaive 
dzakawanda nevanhu vayienda kunomuteerera 
achiparidza.

30

(Chiverengo: Mateo 3:5,6)
Bhaibheri rinoti, “Zvino veJerusarema neJudea rose 
vakabudira kwaari, nenyika yose yapaJoridani;

31

vakabhabhatidzwa naye murwizi rwaJoridani 
vachizvirewurura zvivi zvavo.”
Mateo 3:5,6.

32

Apo achioneka amai vake nebasa rake rekuveza, Jesu 
akananga kurwizi Jordan.
Apo Johane paakaona Jesu, akamuziva ndobva amira 
kuparidza.

33

(Chiverengo: Johane 1:29)
Achinongedza Jesu, Johane akati, “...Tarirai, Gwaiyana 
raMwari, rinobvisa zvivi zvenyika.”
Johane 1:29.

34

Johane akaziva Gwayana rechokwadi uyo raizofira zvivi 
zvevanhu vayizogamuchira kuzvipira kwake .
Apo Jesu paakakumbira kubhabhatidzwa, Johane 
akambozeza zvishoma.

35

(Chiverengo: Mateo 3:14)
Akati, “...Ndini ndinofanira kubhabhatidzwa nemi...”
Mateo 3:14.

36

(Chiverengo: Mateo 3:15)
Asi Jesu akati, “...Chirega hako zvino, nokuti saizvozvo 
zvakafanira kuti tizadzisise kururama...”  Vhesi 15.
Johane akaona kuti Jesu aive asina hupenyu hunezvivi.
Uye Jesu aisatsvaka kuratidza kubvuma sezvaiita vanhu 
maererano nekumuka kwake!

37

Jesu akakumbira kuti abhabhatidzwe nekuti aida 
kuzvifananidza nemunhu.
Aida kusiya muenzaniso wakaperera kuti titevere.
Naizvozvo Johane akanyudza Jesu murwizi rweJordan, 
nekuti vara rinoti kubhabhatidza rinoreva izvozvo:

38

(Chiverengo: Mateo 3:16, 17)
Bhaibheri rinoti, “Jesu, wakati abhabhatidzwa, 
pakarepo akabuda mumvura; zvino, tarira, denga 
rakamuzarurirwa,

39

akawona Mweya waMwari achiburuka senjiva, akauya 
pamusoro pake.”
Mateo 3:16.

40

 “Zvino tarira, inzwi rakabva kudenga, richiti: Uyu 
ndiye Mwanakomana wangu unodikanwa, 
wandinofarira!”
Mateo 3:16,17)
Mwari akashandisa njiva kutumira rudo nemanzwi 
ekusimbisa Jesu, asi akaita zvimwe.

41

Apo Jesu paakabuda pasi pemvura akamira nembatya 
dzaidonha mvura parwizi rweJordan, Mwari 
akadanidzira kuti Mwanakomana wake,ndiye uyo 
akazodzwa.
Kubhabhatidzwa kwaKristu kwakaratidza kuvamba 
kwebasa rake muvanhu, nekuti Petro akati,

42

(Chiverengo: Mabasa 10:38)
“...Mwari wakazodza Jesu weku Nazareta noMweya 
Mutsvene nesimba;

iye wai-pote-nyika, achiita zvakanaka, achiporesa vose 
vakamanikidzwa na Dhiabhorosi; nokuti Mwari waiva 
naye.”
Mabasa 10:38.
Jesu pachake haana kubhabhatidza, asi Bhaibheri rinoti 
vadzidzi vake vakabhabhatidza:

44

(Chiverengo: Johane 4:1,2)
“Zvino Ishe wakati aziva kuti vaFarise vakanga vanzwa 
kuti Jesu aive akubhabhatidza vadzidzi vakawanda 
kupfuura Johane,

45

(kunyange Jesu wakanga asingabhabhatidzi amene, asi 
vadzidzi vake).”
Johane 4:1, 2.
Tarisa kuraira kwekuguma kwaJesu apo asati ayenda 
kudenga:

46

(Chiverengo: Mateo 28:19, 20)
“Endai naizvozvo, mudzidzise marudzi ose, 
muvabhabhatidze muzita raBaba, neroMwanakomana, 
neroMweya Mutsvene.” 

47

 “Muvadzidzise kuchengeta zvose zvandakakurairai 
imi; tarirai, ndinemi mazuva ose, kusvikira pakuguma 
kwenyika.”
Mateo 28:19, 20.

48

Kuda ungabvunze kuti vadzidzi vaJesu vakasara 
vachishandisa nzira ipi yekubhabhatidza apo Jesu 
paaive ayenda kudenga.
Nekusanyunyuta vakatevera muenzaniso waJesu, 
nekuti vaiva vadzidzisi vake.

49

(Chiverengo: VaEfeso 4:5)
Pauro, umwe wevateveri vakasimba vaJesu anoti, “Ishe 
mumwe, nokutenda kumwe, norubhabhatidzo rumwe.”
VaEfeso 4:5.

50

Kutsanangura kwakajeka kwerubhabhatidzo 
pakapfuura nguva yekufa kwaJesu kwakanyorwa 
mubhuku raMabasa, rubhabhatidzo rwakaitwa naFiripi, 
muparidzi mukuru.

51

Apo Firipi paayifamba munzira achiyenda kunzvimbo 
yeku Gaza, akaona sahomwe weku Ethiopia 
wamambokadzi Candace, aive achichengetedza homwe 
yake.
Aiva auya kuJerusarema kuzonamata.

52

Iyezvino aiva munzira yake akananga kumba, 
achifamba nengoro yake uye achiverenga.
Firipi akamhanya kunemurume uyu akamubvunza kuti

53

(Chiverengo: Mabasa 8:30, 31)
ayinzwisisa here zvaaiverenga.  Nekukurumidza 
sahomwe akapindura akati,

54

 “... Ndingagona seiko, kana mumwe 
asingandidudziri?...” 

55

Akakoka Firipi kuti apinde mungoro yake.  Firipi 
akaona kuti murume uyu aiverenga:  Isaya, chitsauko 53.
MuEthiopian uyu akakumbira Firipi kuti 
amutsanangurire zvaaiverenga.
Chitsauko chaitaura nehupenyu hwaJesu uye 
nekuroverwa pamuchinjiko kwaMesia.

56

(Chiverengo: Mabasa 8:35)
Bhaibheri rinoti, “Ipapo Firipo akashamisa muromo 
wake, akatanga parugwaro urwu, akamuparidzira Jesu.”
Mabasa 8:35.

Kunofanira kwakava kudzidza kweBhaibheri 
kunonakidza apo pavaiva mungoro!
Firipi haana kutaura chete nezvaJesu, asi akatsanangura 
pachena kukosha kwerubhabhatidzo, nekuti Bhaibheri 
rinoti apo pavakasvika parwizi rwemvura, murume 
wechi Ethiopia akati kuna Firipi,

58

(Chiverengo: Mabasa 8:36. 37)
“...Heyi mvura; chinyiko, chingadzivisa ndirege 
kubhabhatidzwa?”
Mabasa 8:36.

59

 “[Firipo akati:  Kana uchitenda nomoyo wako wose, 
zvingaitwa.

60

Akapindura akati:  Ndinotenda kuti Jesu ndiye 
Mwanakomana waMwari.]”
Vhesi 37.

61

(Chiverengo: Mabasa 8:38)
“Akaraira kuti ngoro imire; vakaburuka vose mumvura, 
iye Firipo nomuranda; akamubhabhatidza.”
Mabasa 8:38.
Firipi akanyudza sahomwe weku Ethiopia mumvura, 
saJohane paakanyudza Kristu apo 
paakamubhabhatidza.

62

(Chiverengo: Mabasa 8:39)
“Zvino vakati vachibuda mumvura, Mweya waShe 
ukabvisa Firipo;

63

...wakafamba rwendo rwake, achifara.”
Mabasa 8:39.

64

Izvi ndizvo zvinoitika kana tikafusira hupenyu wakare 
wechivi tivambe hupenyu hutswa munaKristu.
Zviripachena kuti kunyudza ndiyo nzira 
yekubhabhatidza yayitevedzerwa musangano 
rekutanga.

65

MuTestamende Itsva hapana imwe nzira 
yekubhabhatidza yakanyorwa.  
Uyu mufananidzo wenzvimbo yekubhabhatidzira 
pamakore ekutanga musangano reku Firipi.
Vawongorori venhoroondo venguva dzekutanga

66

vanoratidza kuti kunyudzwa kwaive kurinzira 
yekubhabhatidza kusvikira mumakore a 1200A.D. na 
1300 A.D.

67

Cardinal James Gibbons akanyora kuti:  “Kwemakore 
akawanda mushure mekuvambwa kwechiKristu, 
rubhabhatidzo rwaive rwiri rwekunyudza;

68

asi kubva mumakore a 1200 A.D. nzira yekubhabhatidza 
nekumwaya yakatora nzvimbo musangano reKatorika,

69

nekuti nzira iyi hairemi kutevedzera sezvinoita 
kubhabhatidzwa nekunyudzwa mumvura....” 

70

 “...Sangano rinoita zvakakodzera zvarinoona 
kushandisa nzira irinani, zvichiendarana nemaererano 
enguva nenzvimbo.”
–The Faith of Our Fathers, 94th edition, p. 277.



16 – Kutanga Patsva

12

71

Vashanyiri vakawanda nhasi vanoshanyira sangano 
reku Saint John’s, mumatongo (ruins) meguta reku 
Efesu kunyika yeku Turkey.
Sangano iri rakavakiwa sechiyeuchidzo chaJohane 
mudzidzisi waJesu.
Chinofadza inzvimbo yayibhabhatidzwa vanhu iripo.  
Upamhi hwayo wakakura, uye nekudzika pasi 
kwenzvimbo iyi panezvitsiko zvinoshandiswa kuenda 
pasi.

72

Vanhu vakawanda vakambonzwa nechivako chinonzi 
old bell tower chirimberi kwekereke yeku Pisa, kunyika 
yeItaly. Chinonyanyozikanwa nezita rekuti chivako 
chakazembera cheku Pisa.

73

Pamwechete nekereke rechivako chakazembera cheku 
Pisa, panenzvimbo yekubhabhatidzira, chivakwa 
chinokomberedza

74

dziva rakakura uye rinonyura, chakavakwa mumakore a 
1400 A.D.
Kwapfuura makore 1300 Jesu ayenda kudenga, nzira 
yekubhabhatidza yayingova yekunyudza!

75

Panemakereke akawanda anenzvimbo 
dzekubhabhatidza dzakakura uye dzinonyura kunyika 
yeku Europe.
Nzvimbo dzinosvika 66 dzinowanikwa kunyika yeku 
Italy, dzakavakwa kare.

76

Kwaka kosha sei kubhabhatidzwa?

77

Zvino kosha here kubhabhatidzwa?

78

(Chiverengo: Johane 3:5)
“Jesu akapindura, akati: Zvirokwazvo, zvirokwazvo, 
ndinoti kwauri: Kana munhu asingaberekwi nemvura 
noMweya,

79

haangagoni kupinda muhushe hwaMwari.”
Johane 3:5.

80

Jesu anoratidza apa kuti kuzvarwa nemvura, kunoreva 
kubhabhatidzwa sezvatichadzidza apo patinoyenderera 
mberi, kwaka kosha kuitira kuti tiyende kudenga.

81

Kristu haana kutaura izvi kamwe chete.
Tarisa kuti anotaura zvakafanana muna Marko 16:16:

82

(Chiverengo: Marko 16:16)
“Unotenda, akabhabhatidzwa, uchaponeswa...”
Marko 16:16.
Danho rekutanga pakugadzirira rubhabhatidzo 
rweBhaibheri kutenda kunaJesu Kristu kuti akafira 
zvivi zvako uye kuti Muponesi naMwari wako.

83

Firipi anotsigirira kukosha kwekutenda kwakasimba 
munaKristu kunemu Ethiopian.
Apo muEthiopian paakabvunza Firipi kuti 
angabhabhatidzwe here, Firipi akati,

84

(Chiverengo: Mabasa 8:37)
“...Kana uchitenda nomoyo wako wose, zvingaitwa...”
Mabasa 8:37.

85

(Chiverengo: Mateo 28:19)
Jesu akapa vadzidzi vake danho rechipiri,
“Endai...mudzidzise marudzi ose, muvabhabhatidze...”
Mateo 28:19.
Kudzidziswa ndiko kunotanga apo munhu asati 
abhabhatidzwa.

86

(Chiverengo: Mateo 28:20)
Jesu akati uyo achabhabhatidzwa anofanira 
kudzidziswa, “...kuchengeta zvose zvandakakurairai 
imi...”
Mateo 28:20.

87

Nemamwe mashoko, munhu arikugadzirira 
kubhabhatidzwa anofanira kunzwisisa dzidziso yaJesu 
uye agoyigamuchira.  Asi, handi dzidziso yechokwadi 
chete yaanofanira kuziva.

88

(Chiverengo: Mateo 28:19)
“Endai muvabhabhatidze muzita raBaba, nero 
Mwanakomana, nero Mweya Mutsvene.”
Mateo 28:19.
Panofanira kuva nekuzvipira kohupenyu hwemunhu 
kunaKristu.
Kana munhu akabatana naJesu, anotangisa kurarama 
nenzira yaKristu.  
Hambodi kuita zvinhu Jesu zvaasingatenderi

89

Danho rechitatu ndere kutendeuka.  Petro akati,

90

(Chiverengo: Mabasa 3:19)
“Naizvozvo tendevukai, mudzoke, kuti zvivi zvenyu 
zvidzimwe...”
Mabasa 3:19.
Kutendeuka kunoreva kuona kuipa kwezivi zvako uye 
nekuzvisiya zvachose.

91

Izvi zvingabve chete pamoyo wabatwa ukanyaradzwa 
nechibairo chakaitiwa pamuchinjiko weku Karivhari 
kutinunura pazvivi zvedu.

92

Ngatidzokororei muchidimbu nzira idzi dzekugadzirira 
kubhabhatidzwa;

93

1. Asati abhabhatidzwa, munhu anofanira kugamuchira 
Jesu saMuponesi na Ishe wake.

94

2. Munhu anofanira kunzwisisa dzidziso yaJesu uye ave 
nechido chekumutevera apo asati abhabhatidzwa.

95

3. Anofanira kubvuma zvivi zvake zvose atendeuke.

96

Kuda wakamboshuwa kuti ushandure hupenyu hwako 
huve hwakanaka, asi hauzivi kuti ungazviita sei.
Nekutevera nzira idzi dzekugadzirira rubhabhatidzo, 
ungava munhu mutsva, zvichibvira mukati memoyo 
mako.
Nesimba raMwari, ungashandurwe, uzvarwe patsva, 
uye utendeuke.

97

Vanhu vanosibvunza kuti, “Kana ndabhabhatidzwa, 
ndinova nhengo yesangano here? Kana kuti ndinongo 
bhabhatidzwa muna Jesu chete?”
Bhaibheri rinodzidzisa kuti kubhabhatidzwa muna 
Kristu kubhabhatidzirwa mumuviri waKristu, uri 
sangano.  Apo vakawanda pavaka bhabhatidzwa 
nenguva yePentecost, Bhaibheri rinoti,

(Chiverengo: Mabasa 2:41, 42)
“Zvino avo vakagamuchira shoko rake, 
vakabhabhatidzwa; nezuva iro vanhu vanenge zviuru 
zvitatu vakawedzerwa.” 

99

 “Vakatsungirira pakudzidzisa kwavaapostora, 
napakuyanana kwavo,

100

napakumedura chingwa, napaminyengetero.”
Mabasa 2:41,42.
Chinyorwa ichi chiri pachena.  Kana tikabhabhatidzwa, 
hativi nherera dzemweya.  Hatisari tiritega.
Vanhu vaibhabhatidzwa mubhuku reMabasa, 
“vakaendera mberi mudzidziso yevapostori 
nekunamata pamwe chete.”
Vakava nhengo yesangano raMwari raitenda Bhaibheri.

101

(Chiverengo: 1 VaKorinte 12:13)
1 VaKorinte 12:13 anoti: “Nokuti muMweya mumwe isu 
tose takabhabhatidzirwa mumuviri mumwe...”   Vhesi 
28 inoratidza zviripachena kuti muviri isangano.
Kana varume nevakadzi vakagamuchira Jesu vagopira 
hupenyu hwavo kutevera Jesu, vanodisa chaizvo 
kunamata nevamwe vatendi.  Moyo yavo inozodisa 
chaizvo kuti vave nhengo yesangano raJesu 
rinochengeta mirairo yake.

102

(Chiverengo: Mateo 28:19,20)
Ndicho chikonzero Jesu akati muna Mateo 28:19,20:
“Endai naizvozvo, mudzidzise marudzi ose, 
muvabhabhatidze muzita raBaba, neroMwanakomana, 
neroMweya Mutsvene.

103

 “Muvadzidzise kuchengeta zvose zvandakakurairai 
imi...” 

104

Manheru ano Jesu arikukudaidza kuti upire hupenyu 
hwako kwaari.  Arikukudaidza kuti uve nhengo 
yevanhu vake vanotenda Bhaibheri, vachichengeta 
mirairo yake.  Anokupa rukoko rwaakapa kumupostori 
Pauro:

105

(Chiverengo: Mabasa 22:16)
“Zvino uchanonokireiko? Simuka, ubhabhatidzwe, 
usukwe zvivi zvako...”
Mabasa 22:16.

106

Nemamwe manheru umwe mutungamiri wemaJuda 
ainzi Nikodima akauya kuna Jesu.
Nikodima aisada kuti shamwari dzake dzizive kuti 
aifarira Jesu.

107

(Chiverengo: Johane 3:2)
Akapesva Jesu nekumutaurira kuti, “...Rabi, tinoziva 
kuti muri Mudzidzisi wakabva kunaMwari;

108

nokuti hakuna munhu unogona kuita zviratidzo 
izvozvo zvamunoita, kana Mwari asi naye.”
Jesu aiverenga moyo wake, nekudaro akabva ataura 
akaratidza Nikodima izvo zvaaitsvaka muhupenyu 
hwake.

109

(Chiverengo: Johane 3:3)
“Jesu akapindura, akati kwaari: Zviro kwazvo, 
zvirokwazvo,

110

ndinoti kwauri: Kana munhu asingaberekwi patsva, 
hangavoni vushe hwaMwari.”
Johane 3:3.

111

(Chiverengo: Johane 3:4)
Nikodima akashamisika, akabvunza Jesu kuti
“...Munhu ungagoberekwa seiko ava mukuru?

112

Ungapindazve mudumbu ramai vake rwechipiri, 
akaberekwa here?”
Johane 3:4.

113

(Chiverengo: Johane 3:5)
Jesu akazoratidza kuti aitaura nekuberekwa kwemweya, 
apo paakati
“... Zvirokwazvo, zvirokwazvo, ndinoti kwauri: Kana 
munhu asingaberekwi nemvura noMweya,

114

haangagoni kupinda muvushe hwaMwari.”
Johane 3:5.
Apa Jesu arikutaura nekuberekwa komweya 
kunoonekwa nekubhabhatidzwa.
Izvi zvinoreva kuti munhu anenge achachenurwa 
mumvura yekubhabhatidza.

115

Nekusanyunyuta, Nikodima, muFarisi aiva nerudado 
aifungidzira kuti achapinda muhumambo hwaMwari 
nekuva chizvarwa chechiJuda uye nekuva muJuda 
akazvipira.

116

Asi Jesu akazviisa pachena kuti zvimwe zvisiri 
kushanduka kwakaperera nesimba reMweya Mutsvene, 
sezvinoratidzwa nerubhabhatidzo, zvaive zvisina 
kukwana.

117

Iyi ndiyo nzira munhu yaanosimbisa kugamuchira 
kuzvipira kwakapuwa naBaba varikudenga uye 
kukaitwa neMwanakomana wake.

118

Uku ndiko kuvamba kwehupenyu hutsva munaKristu.

119

(Chiverengo: Mateo 3:17)
Pakubhabhatidzwa kwaKristu, inzwi raMwari 
rakanzwikwa richiti, “...Uyu ndiye Mwanakomana 
wangu unodikanwa, wandinofarira.”
Mateo 3:17.

120

Kwaiva nguva iyi, apo Mweya Mutsvene paakauya 
nechiratidzo chenjiva akazora Jesu, akava Iye 
akazodzwa kana Mesia kana Kristu.

121

Kuitika uku kwakaratidza kuvamba kwebasa raKristu 
kuvanhu vese.
Nekudarowo, kubhabhatidzwa kwemutendi 
kunoratidza kuvamba kwehupenyu hwake hutsva 
naKristu seMuponesi wake.
Kuitika uku kunoratidza kuvanhu vese 
nekubhabhatidzwa kuti abatana naKristu, kuti atopfeka 
Kristu.

122

(Chiverengo: VaGaratia 3:27)
VaGaratia 3:27 inoti, “Nokuti vose pakati penyu, 
vakabhabhatidzwa munaKristu, makafuka Kristu.” 

123

(Video: 10 sec) Kuneuyo agamuchira Jesu sechibairo 
chake pamuchinjiko, rubhabhatidzo runoratidza 
kutenda kwake kuchokwadi chitatu chiri maererano 
nekuzvipira kwaJesu.

124

(Chiverengo: VaRoma 6:3,4)
Pauro akati, “Ko hamuzivi here kuti isu 
takabhabhatidzwa munaKristu Jesu, takabhabhatidzwa 
murufu rwake?”
VaRoma 6:3.

125

Anoenderera mberi achiratidza danho rinotevera 
rinofanira kutorwa nemuKristu paraiti iyi: “Naizvozvo 
pakubhabhatidzwa takavigwa pamwe chete naye 
murufu;  vhesi 4.
Asi panechidimbu chechitatu chekutenda paneizvi.

126

(Chiverengo: VaRoma 6:4)
kuti saiye Kristu akamutswa kuvakafa nokubwinya 
kwaBaba, 

127

saizvozvo nesu wo tifambe muhupenyu hutsva.”  
vhesi 4.
Izvo tazvinzisisa.  Munhu anobhabhatidzwa aberekwa 
neMweya ne mvura!

128

Tinoratidza pachena kuvanhu kutenda kwedu pakufa, 
kuvigwa nekumuka kwaJesu Kristu.

129

(Chiverengo: VaRoma 6:11)
Pauro anotitaurira, “Saizvozvo nemivo muzviti makafa 
kuzvivi, asi kuti muri vapenyu kunaMwari, munaKristu 
Jesu.”
Unozviona here kuti seyi ichi chinhu chakanaka 
zvikuru muhupenyu hwemaKristu?

130

Zvakangofanana nemuchato wevanhu 
vachazobatanidzwa.
Iyi kunenge kuringuva yavo yekuratidza pavanhu kuti 
vanobatanidzwa pamwechete hupenyu hwavo hose.

131

(Chiverengo: VaEfeso 4:5)
Bhaibheri rinotitaurira kuti pana, “Ishe mumwe, 
nokutenda kumwe, norubhabhatidzo rumwe.” VaEfeso 
4:5.
Asi musangano, tinoona panenzira dzakawanda 
dzekubhabhatidza.

132

Vamwe vanomwaya, vamwe vanodira, uye vamwe 
vanonyudza.
Kungave nenzira imwe yekubhabhatidza sei, ipo 
panekunyunyuta kuti ndeipi nzira yechokwadi?

133

Tinofanira kubvunza chete kuti, “Jesu akaiteiko?” 

134

Tinoona kuti Bhaibheri rinoti Johane ayibhabhatidza 
murwizi Joridani.
Apo Jesu paakabhabhatidzwa, aka “buda pasi 
pemvura.”
Akabhabhatidzwa nekunyudziwa.

135

Ndizvo zvinoreva vara rechi Giriki rinonzi “baptizo”.
Rinoreva kunyudza pasi pemvura kana kubvunyika 
pasi pemvura.
Iyi ndiyo nzira chete inoratidza kufa, kuvigwa 
nekumuka kwaKristu.

136

Nerimwe zuva Pauro neumwe wake Sairasi vakaenda 
kuguta rekuFiripi vakokwa nemurume wekuMacedonia 
aaive aona pakurota kwake.

137

Nekuparidza kwavo kukuru, Pauro na Sirasi 
vakatokonya vanhu veku Firipi.

138

Zvikuru zvekuti vanhu vakawanda vakavarova uye 
hupenyu hwavo hwaive hwavapanjodzi.  Vanhu 
vakabvarura mbatya dzaPauro na Siras, uye vatungamiri 
venzvimbo iyoyo vakaraira kuti varohwe zvikuru.

139

Vakayendeswa mujere, apo muchengeti wejere 
paakataurirwa kuti avakandire mujere guru 
yakavanzika uye kuti ave nechokwadi kuti vasatize.

140

Pakati peusiku, Pauro na Sairasi vainamata 
vachiyimbirira, apo kudengenyeka kwenyika 
kwapakazungunusa midhuri yejere, nekukasika mikova 
yejere ikavhurika maketani aive akasunga munhu wese 
akadimbuka.
Muchengeti wejere akauya achimhanya, apo paakaona 
mikova ichivhurika, akafungidzira kuti vasungwa vese 
vatiza.

141

Paakaona izvi akatora banga kuti azviuraye, 
anechokwadi kuti achaurawa kuti arega vasungwa 
vachitiza.

142

(Chiverengo: Mabasa 16:28)
Ipapo Pauro akadanidzira nenzwi guru,akati: 
“Usazvikuvadza, nokuti tiri muno tose.”
Mabasa 16:28.

143

Muchengeti wejere akashamisika zvikuru! Varume ava, 
Pauro na Sairasi, vakatambudzwa nemaoko 
emuchengeti wejere, asi havana kuvanebasa nazvo uye 
vaisada kupamhidzira.
Muchengeti wejere akaona kuti vaiva vanhu 
vasinamhosva.  Akamhanya katora chiedza, akaenda 
kunejere ravo, akazviputsa patsoka dzavo achikumbira 
ruregerero.

144

(Chiverengo: Mabasa 16:30, 31)
“Akavabudisira kunze, akati: Vatenzi, ndinofanira 
kuitei kuti ndiponeswe?” 

145

Nekudaro varume vaviri vaMwari vakapindura 
i,”Vakati: Tenda kunaShe Jesu, ugoponeswa, iwe 
nemhuri yako.” 

146

Muchengeti wejere akazotora Pauro na Sairasi kuyimba 
yake akagezesa tsoka dzavo nemusana wavo waibuda 
ropa.

147

(Chiverengo: Mabasa 16:33)
“Akavatora nenguva iyeyo yovusiku, akakupamavanga 
avo,

148

ndokubhabhatidzwa pakarepo, iye navose vake.”
Mabasa 16:33

149

Shamwari, kana usati wanzwisisa kukosha nezvinoreva 
rubhabhatidzo kana kuti wanga usati wawana nguva 
yekutevera Jesu nenzira iyi tsvene yekubhabhatidzwa 
nekunyudzwa, mubvunzo nekukoka kwakangofanana 
kurikuuya kwauri kwakabvunziwa naAnanias kuna 
Sauro:

150

(Chiverengo: Mabasa 22:16)
“Zvino uchanonokireiko? Simuka, ubhabhatidzwe, 
usukwe zvivi zvako...”
Mabasa 22:16.

151

Apo Jesu paakabhabhatidzwa, inzwi raibva kudenga 
rakati, “Uyu Mwanakomana wangu anodikanwa 
zvikuru wandinogutsikana naye.” Newe zvakare 
ukapinda mumvura kubhabhatidzwe, Mwari achataura 
mumoyo mako achiti,”Uri mwanakomana wangu 
anodiwa.  Uri mwanasikana wangu anodiwa. 
Ndinogutsikana newe.” Kufara kukuru muhupenyu 
ndekwekuziva kuti urikufadza Mwari.
Kana ukabhabhatidzwa uchazvinzwa kuti uriwaMwari.  
Uri mwana waMwari!
Rubhabhatidzo rwakangofanana nemuchato. 
Kusatikwachatiwa jaya rinenge richidanana 
nemusikana.  Muchato hauiti kuti jaya ride musikana 
kana kuti musikana ade jaya rake.  Muchato unongova 
chiratidzo cherudo rwagara ruripo.  Muchato chiratidzo 
mberi pehama neshamwari kuti mazvipira kudanana 
upenyu hwenyu hwese.  Rubhabhatidzo 
rwakangodarowo.  Rubhabhatidzo haruiti kuti munhu 
ade Mwari. Chikonzero chekuti tibhabhatidzwe 
ndechekuti tavakumuda.  Rubhabhatidzo chiratidzo 
mberi pehama neshamwari nesangano kuti tinoda Jesu 
uye tazvipira kufamba naye.
Kuzvipira uku nekubhabhatidzwa chiratidzo chekuti 
hupenyu hwedu hwatanga tichirarama hwavigwa 
zvinova zvinoratidzwa nekunyudzwa mumvura uye 
tozova nehupenyu hutsva.
Hupenyu hwakare hauchipo, wavigwa, 
haumbotipfukiri zvakare.  Mwari anotivimbisa kutipa 
simba raMweya Mutsvene kuti tikwanise kurarama 
hupenyu hutsva hwechiKristu.
Vamwe vanhu vanonyunyuta.  Vanoramba kuuya mberi 
vasarudze Jesu.
Havatendi kuti vakagadzirira.  Kubhabhatidzwa 
hakurevi kuti wakaperera asi hunoreva kuti 
hwakazvipira.
Jesu anokukurudzira kuti utevere tsoka dzake paguva 
remvura rerubhabhatidzo.  Anokupa ruregerero uye 
anokusunungura pakushushikana kwako kwemoyo uye 
anokupa simba rekurarama hupenyu hutsva 
kuburikidza naMweya Mutsvene.
Ungati hongo here kuna Jesu iyezvino?  Kana uchida 
kutevera Jesu munzira yese yerubhabhatidzo 
rwemuBhaibheri, ndinokukumbira kuti usimuka 

ufambe uuye mberi ndikunamatire.
Ndinokukumbirai mese kuti musimuke 
tivenemunamato.  Ndisati ndanamata kana uchida kuti, 
“Hongo Jesu ndinoda kubhabhatidzwa,” 
ndinokukurudzira kutii ufambe iyezvino uuye mberi 
apa ndikunamatire.  Usanyunyute kana padiki.  Mwari 
arikukudaidza nhasi, teerera inzwi rake rerudo uuye 
mberi tinamate.


